Shirin PEPFAR Ta DuKkufa Kan Harkokin
Kulawa Ta PMTCT A Nijeriya

“Na tabbata mijina ba shi da dauke da cutar Kanjamau. Ina da yara, biyu, da ba su
da cutar, kuma na tabbata yaro, na uku, shi ma, ba zai kamu ba da Kwayoyin HIV
da ke sa cutar Kanjamau, ai sai godiya ga shirin Rigakafin Kamuwar Jarirai da
Kwayoyin daga Mahaifiya, watau (PMTCT), da ake da shi, a Cibiyar Kiwon
Lafiya ta Masaka, in ji daya daga cikin wakilan Kungiyar shirin.”

Ga dubban i1yalan dake al’'ummar ta Masaka, wata ‘ya dabar dake Jihar Nasarawa,
kuma da kan iyakarta da Babban Birnin Tarayya na Abuja, Nigeria, kulawa na
PMTCT na Shirin PEPFAR, ya canja rayuwarsu, matuKa.

Da farko, jagorar shirin na “Inganta Iyaye Mata” don tallafa wa shirin a garin
Masaka, ta bayyana irin mawuyacin jagorancin da mata suka yi, wajen samun
nasarar kulawar na PMTCT da kuma irin yadda Shirin PEPFAR ta taimaka, wajen
kashe kaifin kamuwa da Kwayoyin ta HI'V, ga mata da kuma yaran dake yankin.

Gl S ES SIS
Wadannan batutuwa sun biyo bayan wani wasan kwaikwayon da aka gabatar,
domin bayyana irin nasarar da kulawa na PMTCT ya samu, a yankin, yayinda
Jakadan Kasar Amirka, Ambasada Terence P. McCulley, da manema labaru da
jami’an Nijeriya suka yi rangadin Cibiyar Kiwon Lafiyar ta Masaka, ranar Alhamis
18 ga watan Afrilu, domin gane wa idanunsu irin gagarumin aikin da aka kammala,
ta hannun Shirin ta PEPFAR.

Ambasada McCulley ya ce, ta hannun kulawa ta PMTCT, ta Shirin PEPFAR ta
tallafa wa wadanda suka kamu da Kwayoyin HIV da kuma cutar Kanjamau, ga
masu juna biyu, wajen samun Koshin lafiya da farin ciki da kuma hafar yaran da ba
su kamu da kwayoyin ta HIV ba.

Ya ce, kulawar na PMTCT, na rigakafin yadda uwa ke iya bai wa jaririnta
kwayoyin HIV, yanzu samun kamuwar jariri da kwayoyin ta HIV daga uwa ya
ragu daga kashi 40, cikin 100, ya zuwa kashi biyu, kacal, cikin 100.

“Cibiyar kiwon lafiya irin wadda muka ziyarta yau, ba wai ta na kula da masu juna
biyu ne ba kadai, har ma ta na gudanar da gwajin kamuwa da Kwayoyin cutar ta
HIV, da zarar mai ciki ta zo, kuma iyalansu, da suka kamu, na samun Kwayoyin
maganin rage zogin kwayoyin ta HIV, da kulawa da kuma kawar ma su da duk
wani tunani game da illar bai wa jariransu kwayoyin ta HIV,” in ji jakadan.

A cikin ‘yan shekarun nan, wuraren da Shirin ta PEPFAR, dake gudanar da
kulawar na PMTCT, sun Karu daga 895, ya zuwa fiye da dubu daya da 335. A
kuma cikin watannin da suka wuce, a nan Jihar ta Nasarawa, yawan wuraren
aiwatar da kulawar na PMTCT, sun rubanya har gida hudu, daga 39, zuwa 165,
yayinda shirin ya fadada.

Jakadan ya ce, wannan galabar da aka samu, ta samo asali ne, daga irin hadin kan
da ake samu, da sadaukar da kai, da jagorancin jihar ta Nasarawa, da jami’an



kiwon lafiyarta, da Kungiyar “Kafuwar Iyaye Mata,” da kuma sauran shugabannin
al’'umma. “Mu kuma dake ofishin jakadancin Kasar Amirka, na yaba wa wannan
gagarumin KoKari na ku,” in ji shi.



